
Bu il sosial xərclər və məşğulluğa dəstək 

tədbirləri ilə bağlı rekord göstərici qeydə 
alınıb. Ötən dövr ərzində dövlət başçısının 
tapşırığı ilə ünvanlı sosial yardım proqra-
mının əhatə dairəsi genişləndirilib. Hazırda 
84 min ailənin 350 min üzvü bu yardımla 
əhatə olunub. Həmçinin bu il şəhid ailələri 
və müharibə əlillərinə rekord sayda -- azı 
1500 mənzil və fərdi ev, 400 avtomobilin 
verilməsi nəzərdə tutulub. 65 yaşdan yuxarı 
ahıl şəxslərə sosial xidmətlərin göstərilməsi 
proqramı 15 min nəfəri əhatə edir. Xüsusi 
karantin rejimi dövründə 100 mindən çox 
ailəyə 200 min ərzaq payı təqdim edilib. 
Ümumilikdə isə sosial təminat proqramları 
500 mindən çox insanı əhatə edib və bunun 

üçün 200 milyon vəsait yönəldilib. Həmçinin 
sosial müdafiə üzrə 2 milyon, əmək 
münasibətlərinin qorunması üzrə 1 milyon 
660 min, işsizlik və karantin dövründə 
gəlirini itirən aztəminatlılar üzrə 700 mindən 
artıq vətəndaşa dəstək göstərilib.

Qarşıda duran hədəflərdən biri Əmək 
və Əhalinin Sosial Müdafiəsi Nazirliyinin 
göstərdiyi 132 xidmətdən 90-ını tamamilə 
elektron şəkildə həyata keçirməkdir. Xüsusi 
karantin rejimi dövründə nazirliyin ötən 
ildən başlayaraq elektronlaşma ilə bağlı 
həyata keçirdiyi işlər öz müsbət nəticəsini 
verib. Bu müddət ərzində vətəndaşlar məmur 
-- vətəndaş təması olmadan xidmətlərdən 
yararlanmaq imkanı qazanıblar. Bu ilin 6 
ayı ərzində 53 min vətəndaşa pensiya və 
müavinətlər üzrə proaktiv qaydada təyinat 
və ödəniş aparılıb, əmək, məşğulluq, sosial 
müdafiə sahələri üzrə 325 min elektron 
arayış verilib. Həmçinin birdəfəlik ödəmə ilə 
bağlı müraciətlər də elektron qaydada qəbul 
edilib və ödəniş aparılıb. Sığortaedənlər 
tərəfindən 2006 -- 2009-cu illərdə 
ödənilən, lakin işçilərin fərdi hesabları üzrə 
bölüşdürülməmiş 1,1 milyard manat vəsaitin 
75 faizi artıq vətəndaşların fərdi hesablarına 
köçürülüb. Bu addım həmin fərdi hesabla-
rın sahibləri olan işçilərin gələcək pensiya 
təminatına, pensiya artımına, daha çox pen-
siya almalarına kömək edəcək. Vəsaitin fərdi 
hesablar üzrə bölüşdürülərək həmin hesab-
lara yerləşdirilməsi prosesi yaxın vaxtlarda 
yekunlaşacaq. 

Bu il daha 4 müavinətin təyinatının 
elektronlaşdırılması təmin olunacaq. 
Ümumən sosial müavinət və təqaüdlərin 

təyinatı sistemi tam proaktiv qaydada quru-
lacaq və bu proses gələn il başa çatdırılacaq. 
Ötən ildən başlayaraq 21 sosial təminat 
növünün (2 pensiya və 19 müavinət-təqaüd 
növünün) elektron təyinat sistemləri yara-
dılıb. Nəticədə həmin pensiya, müavinət 
və təqaüdlər məmur -- vətəndaş təması baş 
vermədən elektron qaydada təyin edilir. Bu 
ilin 6 ayında 53 min şəxsə pensiya, müavinət 
və təqaüdlər e-qaydada təyin olunub.

Əlilliyi olan şəxslərin, tibbi-sosial rea-
bilitasiya imkanlarının artırılması Prezident 
İlham Əliyevin uğurlu sosial siyasətinin 
mühüm tərkib hissəsidir. Dövlət başçısı-
nın tapşırığına əsasən, ölkədə reabilitasiya 
infrastrukturunun müasirləşdirilməsi və 

genişləndirilməsi istiqamətində işlər davam 
etdirilir. 2019-cu ilin sonlarında Yevlax və 
Naftalan Əlilliyi olan şəxslər üçün Regional 
Bərpa Mərkəzləri, Mərdəkan Əlilliyi olan 
şəxslər üçün Müalicə Pansionatı, Protez-
Ortopedik Bərpa Mərkəzinin əsaslı təmir və 
yenidənqurmadan sonra istifadəyə verilib.Bu 
günlərdə Lənkəran şəhərindəki Əlilliyi olan 
şəxslər üçün Regional Bərpa Mərkəzi və 
Şəki şəhərindəki Reabilitasiya Mərkəzi əsaslı 
təmir və yenidənqurmadan sonra istifadəyə 
verilib. Onların hər birində yüksək səviyyəli 
reabilitasiya şəraiti yaradılıb. Bu il, həmçinin 
Sumqayıt, Xaçmaz, Şirvan şəhərlərindəki 
Regional Bərpa Mərkəzlərinin, Şağan 
Əlilliyi olan şəxslərin Müalicə Pansionatı-
nın əsaslı təmir və yenidənqurmadan sonra 
istifadəyə verilməsi nəzərdə tutulub. Eyni 
zamanda, sağlamlıq imkanları məhdud 
uşaqlar üçün reabilitasiya mərkəzləri 
şəbəkəsinin respublikamızın bölgələri üzrə 
genişəndirilməsi də nəzərdə tutulur. Bu 
məqsədlə cari ildə Şəmkir və Qəbələ rayon-
larında da bu ilin Uşaq Bərpa Mərkəzlərinin 
açılması planlaşdırılır. Ümumən bu il 8 
yeni bərpa mərkəzinin açılması nəticəsində 
reabilitasiya xidmətləri göstərilənlərin illik 
sayı iki dəfə artaraq 28 minə çatacaq. Onu 
da qeyd etmək yerinə düşər ki, Dövlət Sosial 
Müdafiə Fondu tərəfindən yanvar -- iyul 
aylarında ümumilikdə 2 milyon 571 min 
şəxsə pensiya, müavinət, təqaüd, ünvanlı 
sosial yardım ödənilib. Bu istiqamətdə ötən 
ilin eyni dövrünə nisbətən 26,76 faiz çox və 
ya 707 milyon manat çox olmaqla, 3 milyard 
349 milyon manat vəsait ödənilib.

Prezident İlham Əliyevin təsdiq 

etdiyi “İşsizlikdən sığorta fondunun 
2020-ci il büdcəsi haqqında” Qanunda 
dəyişiklik edilməsi barədə” Qanun aktiv 
məşğulluq proqramlarının və işsizlikdən 
sığorta ödənişinin əhatə dairəsinin 
genişləndirilməsinə, işçi qüvvəsinin rəqabət 
qabiliyyətinin artırılmasına xidmət edir. 
Bu məqsədlə fondun builki büdcəsindən 
müvafiq istiqamətlər üzrə xərclərin ar-
tırılması nəzərdə tutulur. İşsiz şəxslərin 
sosial müdafiəsində mühüm dəstək kimi 
işsizlikdən sığorta ödənişlərinin əhatə 
dairəsinin genişləndirilməsi, işsizlikdən 
sığorta ödənişi alanların sayının cari il üçün 
artıq 20 minə çatdırılması nəzərdə tutulur. 

Yeni qanun bu məqsədlə fonddan cari il 
üzrə ayrılması nəzərdə tutulan vəsaitin 5 
milyon manat artırılaraq 10 milyon ma-
nata çatdırılmasını nəzərdə tutur. İşsiz və 
işaxtaran vətəndaşların məşğulluq imkan-
larının artırılması ilə bərabər, onların kiçik 
sahibkarlığa çıxışına şərait yaradılmasında 
özünüməşğulluq proqramı mühüm rol oyna-
yır. Proqram 2018--ci ildə 7267 nəfəri, 2019-
cu ildə isə 10352 nəfəri əhatə edib. Proqrama 
cəlb olunanların hər biri mal və materiallar 
formasında aktivlərlə təmin edilməklə, öz 
kiçik ailə təsərrüfatlarını yaradıblar. 2020-

ci ildə isə 12 min nəfərin proqrama cəlb 
olunaraq kiçik ailə müəssisələrinin yaradıl-
ması nəzərdə tutulub. Beləliklə, proqramın 
genişləndirilməsi üçün bu il fonddan bu 
istiqamət üzrə ayrılacaq vəsait yeni qanunla 
15 milyon manat artırılaraq 78 milyon 735 
min 400 manata çatdırılıb. Həmçinin sosial 
işçilərin sayının təqribən iki dəfə artırılması 
da planlaşdırılıb. Fondun işsiz şəxslərin peşə 
hazırlığı üzrə cari il üçün xərclərinin 2 mil-
yon manat artırılaraq 7 milyon manata çatdı-
rılması da yeni qanunda əksini tapır. Bu isə 
işsiz şəxslərin əmək bazarına çıxışına şərait 
yaradılması üçün əmək bazarında rəqabətə 
davamlı peşələrə yiyələnməsi imkanları-

nın artmasına yönəlib. Yeni addım kimi, 
beynəlxalq sertifikatlı (İSO) mütəxəssis 
hazırlığının təşkili işlərinə başlanması da 
planlaşdırılıb.

Görülən işlər çərçivəsində onu da qeyd 
etmək yerinə düşər ki, nazirlikdə elekt-
ron informasiya sistemlərindən toplanmış 
məlumatlar nəticəsində ölkənin məşğulluq 
xəritəsi yaradılır. Məlumat bazasında 
ölkənin bütün inzibati ərazi bölgüsü üzrə 
əsas məşğulluq göstəriciləri, əmək resurs-
ları, məşğul əhali, muzdla işləyənlər, fərdi 
sahibkarlar, torpaq pay mülkiyyətçiləri, 

onların sekteral bölgüsü, işsiz şəxslər, ərazi 
məşğulluq proqramlarının icra vəziyyəti və 
s. aid informasiyalar toplanacaq. Ölkənin 
məşğulluq xəritəsi sosial və iqtisadi sahədə 
atılacaq addımların dinamikasını göstərəcək 
və məşğulluq proqramlarının hazırlanması 
və icrası işinin daha da təkmilləşdirilməsinə 
imkan verəcək.

Dövlət Məşğulluq Agentliyi (DMA) 
tərəfindən Quba və Bərdə rayonlarında Peşə 
Hazırlığı Mərkəzlərinin istifadəyə verilməsi 
nəzərdə tutulub. Məqsəd həmin bölgələrdə 
işsiz və işaxtaran vətəndaşlar üçün müasir 
tələblərə uyğun peşə hazırlığı infrastrukturu-
nun formalaşdırılması, bu sahədə xidmətin 
keyfiyyətinin və bölgədə yaşayan müvafiq 
şəxslərə əlçatanlığının artırılmasıdır. Agent-
lik tərəfindən həmçinin mövcud peşə hazırlı-
ğı mərkəzlərinin maddi - texniki bazasını və 
idarəetmə sistemini təkmilləşdirilmək, peşə 
hazırlığı kurslarının beynəlxalq standartla-
rın tələb və şərtlərinə uyğun təşkil etmək 
hədəflənib. Həmçinin peşə hazırlığı prose-
sinin rəqəmsallaşdırılması, elektron dərslik 
və dərs vəsaitlərinin hazırlanması nəzərdə 
tutulub. 2030-cu ilədək DMA-nın nəzdində 
regional peşə hazırlığı mərkəzlərinin sayı 
10-a çatdırılacaq. Agentlik, həmçinin ölkə 
üzrə məşğulluğa dair məlumatları, ölkənin 
məşğulluq xəritəsini, məşğul şəxslərin 
reyestrini özündə birləşdirəcək “Əmək 
münasibətləri və məşğulluq” altsistemini 
hazırlayır. Altsistem işəgötürənlər, işə qəbul 
olunanlar, mərkəzi və yerli icra hakimiyyəti 
orqanları, hüquqi və fiziki şəxslər üçün 
vahid əmək münasibətləri platforması rolunu 
oynayacaq. Məqsəd işçilərlə işəgötürənlər 
arasında elektron əmək müqaviləsinin 
bağlanması, rəqəmsal kadr uçot sisteminin 
yaradılması, əməyin təşkili və mühafizəsində 
beynəlxalq standartların tətbiqi, zərərli iş 
yerlərinin attestasiyası, əməyin hesablanması 
və ödənilməsinin qanunvericiliyə uyğun 
təşkili və s. sahələrdə işəgötürənlərə zəruri 
və çevik dəstəyi verməkdir. Aktiv məşğulluq 
tədbirlərinin təşkili altsistemin əsas funksi-
onal istiqamətlərindən birini təşkil edəcək. 
Özünüməşğulluğa cəlb edilmiş şəxslərin 
reyestrinin formalaşdırılması, onlara ən 
uyğun biznes istiqamətinin innovativ həllərlə 
seçimi, növbəlilik prinsiplərinin elektron 
qaydada təşkili “Əmək münasibətləri və 
məşğulluq” altsistemi vasitəsi ilə həyata 
keçiriləcək. İstehsalatda baş verən bədbəxt 
hadisələrin reyestrinin formalaşdırılması, 
əməyin təşkili və mühafizəsi sahəsində 

tədqiqat işlərinin aparılması və yoxlamaların 
həyata keçirilməsi məqsədi ilə altsistemin 
tərkibində risk əsaslı yoxlama, elektron audit 
və elektron cərimə modulları da yaradılacaq.

Prezident İlham Əliyevin təşəbbüsünə 
uyğun olaraq, Əmək və Əhalinin Sosi-
al Müdafiəsi Nazirliyi, Mərkəzi Bank 
və Banklar Assosiasiyası arasında 
əməkdaşlıq çərçivəsində banklar tərəfindən 
özünüməşğulluq proqramına dəstəyin 
göstərilməsi işləri davam edir. Bu il artıq 
250-dək proqram iştirakçısına seçdikləri 
fəaliyyət sahəsi üzrə kiçik bizneslərini 
qurmaq üçün banklar tərəfindən mal və ma-
teriallar formasında aktivlər verilib. Proqra-
mın icrasına dəstək işlərinə ölkədə fəaliyyət 
göstərən 21 bank qoşulub. Ümumilikdə 
əməkdaşlıq çərçivəsində respublika üzrə 
təlimləri uğurla başa vuran və biznes plan-
larını müdafiə etmiş 1000 nəfər proqram 
iştirakçısının cari ildə banklar tərəfindən 
aktivlərlə təmin edilməsi nəzərdə tutulub.

Qeyd edək ki, hazırkı pandemiya dövrü 
ilə əlaqədar olaraq özünüməşğulluq proqra-
mına cəlb olunan şəxslər təlimlərdə iştirak 
etmədən aktivlər alacaqlar. Lakin xüsusi 
karantin rejimi bitdikdən sonra onların 
təlimlərdən faydalanmaları təmin ediləcək. 
Bu proqram çərçivəsində ildə 12–15 min 
mikro, kiçik biznes yaradılacaq. Qeyd edək 
ki,beynəlxalq və yerli tərəfdaşlar, ayrı-ayrı 
dövlət strukturları da bu proqrama aktiv 
şəkildə qoşulmaqdadır. Dünya Bankı, 
yerli banklar, BMT-nin İnkişaf Proqramı, 
Heydər Əliyev Fondunun “Regional İnkişaf” 
İctimai Birliyi, Kənd Təsərrüfatı Nazir-
liyi, KOBİA, ABAD, Qida Təhlükəziliyi 
Agentliyi bu proqrama qoşularaq dəstəyini 
verir. Özünüməşğulluq proqramının icrası, 
proqrama cəlb edilənlər, onların aktivlərlə 
təminatı barədə bütün məlumatların elektron 
platforma üzərindən, nazirliyin saytında tam 
şəkildə ictimai açıqlığı da təmin edilir. Bu 
da hər kəsin burada bir ictimai nəzarətçiyə 
çevrilməsinə imkan verib. 

Pandemiya dövründə sərt karantin reji-
minin tətbiq edilməsinə, karantin müddətinin 
hələ tam bitməməsinə baxmayaraq, sosial 
sahədə görülmüş bu tədbirlər bir daha 
dövlət siyasətinin mərkəzində Azərbaycan 
vətəndaşının rifahının dayandığını göstərir.

Zərifə BƏŞİRQIZI, 
 “Xalq qəzeti”

Baxmayaraq ki, həm pandemiya, həm də neftin qiymətinin 
aşağı səviyyədə olması bizim gəlirlərimizə çox mənfi təsir 
göstərib, ancaq nəzərdə tutulmuş bir dənə də olsun sosial layihə 
yarımçıq qalmayıb, yaxud da ixtisar edilməyib. 

İlham ƏLİYEV 
Azərbaycan Respublikasının Prezidenti

Əhalinin rifahının yaxşılaşdırılması 
tədbirləri davam edir 

P rezident İlham Əliyevin ölkəmizdə koronavirus pandemiyası ilə 
mübarizə sahəsində görülən tədbirlər və sosial-iqtisadi vəziyyətlə bağlı 
videoformatda keçirdiyi müşavirədə qeyd etdiyi kimi, son aylar ərzində 

görülmüş işlərə baxmaq kifayət edər ki, xüsusi karantin rejiminin olmasına 
baxmayaraq, nə qədər böyük işlər görüldüyü anlaşılsın. Təqribən 5 milyona 
yaxın insanın geniş sosial paketlə əhatə edilməsi, dövlət sektorunda çalışan 
900 min nəfərin böyük əksəriyyətinin faktiki olaraq işləməyən hissəsinin dövlət 
tərəfindən əməkhaqqı alması təmin edilib. İş yerlərinin qorunması, yeni DOST 
mərkəzlərinin yaradılması, reabilitasiya və sosial xidmət infrastrukturunun 
müasirləşdirilməsi və genişləndirilməsi, sosial ödənişlərin davamlılığının 
qorunması, sosial müdafiə sahəsində xərclərin optimallaşdırılması, şəffaflığın 
təmin edilməsi və əsassız xərclərin qarşısının alınması sahəsində görülən işlər 
dediklərimizi təsdiq edir.

Yenidən sərt karantin rejiminə 
qayıtmaq istəmirsinizsə, qorunun

Ölkədə xəstəliyə yoluxmaların böyük qismi 
Bakı şəhərinin payına düşür. Bakının rayonları 
arasında isə COVID–19-a yoluxma Binəqədi, 
Xətai, Sabunçu və Yasamal rayonlarında üstün-
lük təşkil edir. Qeyd edək ki, ambulator yardım 
göstərən tibb müəssisələrində xüsusi COVID 
məntəqələri yaradılıb. Bakı şəhərində belə xidmət 
göstərən 39 COVID məntəqəsində çalışan tibb 
işçiləri xüsusi hazırlıq keçiblər. 814 nömrəli Çağrı 
Mərkəzindən yönləndirilmiş müraciətlər əsasında 
burada xəstələr vəziyyətlərinə uyğun seçilir və 
sahə həkimləri tərəfindən hər bir çağırışla bağlı 
müvafiq işlər aparılır. Belə ki, simptomsuz xəstələr 
bir neçə gün müddətinə müşahidəyə götürülür, 
simptomlu xəstələrdən isə ev şəraitində laborator 
müayinə üçün test analizi götürülüb bu məqsədlər 
üçün ayrılmış nəqliyyat vasitələrilə laboratoriyalara 
çatdırılır. Biz sahə həkimlərinin üzərinə bu işdə 
çox böyük məsuliyyət düşür. Hər gün bir neçə dəfə 
evdə müalicə alanlarla əlaqə yaradır, vəziyyətlərini 
öyrənirik. Ağırlaşmalar olan halda, məlumatımıza 
əsasən onlar pandemik xəstəxanalardan birinə 
çatdırılırlar. 

Qeyd etməliyəm ki, epidemiyanın başlanğıc 
dövründə əhali arasında xəstəliyə qarşı inam-
sızlıq vardı. Məhz bu inamsızlıq xəstəliyin ölkə 
ərazisində geniş yayılmasının əsas səbəblərindən 
biri oldu. Yoluxmanın tək-tək qeyd edildiyi dövrdə 
vətəndaşlara maska taxmaq, fiziki məsafəni qoru-
maq, şəxsi gigiyenaya riayət etmək, toplaşmamaq 
haqqında müraciətlərdən sonra bir çox insanlar 
bunu panikaya səbəb kimi qəbul edirdilər. Lakin 
zaman keçdikcə, insanlar anladılar ki, karantinin 
əsas məqsədi koronavirus sınağından az itkilərlə 
çıxmaqdır, bunun üçün də xəstəliyin yayılma 
zəncirinin qırılması vacibdir. Məhs bu məqsədlə 
yoluxmuş şəxslərin izolyasiyası, onlarla təmasda 
olan insanların karantin müddətində müşahidəsi 
vacib idi. Birmənalı şəkildə bu qərarların yalnız 
xalqın mənafeyi üçün verildiyi dərk edilməli idi. 

Görülən tədbirlər nəticəsində yoluxmalar aza-
landa məhdudiyyətlər mərhələ ilə aradan qaldırıl-
mağa başladı. Hətta çimərliklər açıldı. Nəzərə alsaq 
ki, isti yay günlərində çimərliklərdə eyni zamanda 
çox sayda insan olur, eyni oturacaqlar, uzanacaqlar, 
ictimai ayaqyolu və geyinmə-soyunma yerlərindən 
istifadə edilir, burada yoluxma ehtimalı artır. Ona 
görə də fiziki məsafə, tibbi maskalardan istifadə 
və şəxsi qiqiyena qaydalarına əməl olunmalıdır. 
Yumşalma tədbirləri vaxtı gün ərzində 79 yoluxma 

hadisəsi qeydə alınmışdısa, sonra bu say112-yə 
qalxdı, avqustun 17-də 123, 18-də isə 131 oldu. 
Bu, məhz məhdudiyyətlərin yumşalmasına baxma-
yaraq, karantin müddətinin davam etdiyinə görə 
verilən tələblərə laqeyd yanaşmanın nəticəsidir. 
Qorunmayan, yoluxacaq, çünki virus bizi tərk 
etməyib, aramızdadır. 

Ölkəmizdə ilk günlərdən maarifləndirmə 
sahəsində iki istiqamətdə işlər aparılıb. Onlardan 
biri, əhalinin maarifləndirilməsi, digəri isə biz, tibb 
sahəsində çalışan insanların maarifləndirilməsidir. 
Sosial şəbəkələr vasitəsilə kifayət qədər 
maarifləndirici video-çarxlar yayımlanmış, bundan 
əlavə bu sahə üzrə mütəxəssislər televiziya ka-
nallarında əhali üçün COVID–19-la bağlı faydalı 
məlumatlar vermişlər. Eyni zamanda, tibb işçiləri 
üçün böyük sayda yaddaş vərəqələri, bukletlər çap 
olunmuş və tibb müəssisələrinə paylanılmışdır.

Koronavirus infeksiyasının ötən həftəyə qədər 
müşahidə olunan dinamikasında müsbət ten-
densiya (xəstəlik hadisələrinin azalması) dövlət 
səviyyəsində görülmüş işlərin, irəli sürülmüş tələb 
və qaydaların əhali tərəfindən qəbul olunması 
və onlara riayət olunmasının nəticəsi idi. Hər 
kəs COVID -- 19 virusu ilə mübarizədə sosial 
məsuliyyət və həmrəylik nümayiş etdirib, tələb 
və qaydalara riayət etməyə, özünün və yaxınları-
nın sağlamlığını qorumağa borcludur. Artıq kafe 
və restoranlar təklif olunmuş qaydalar əsasında 
işə başlayıb. Burada da qoyulan şərtlərə əməl 
edilməsə, gigiyenaya laqeyd yanaşılsa, tələblər 
qulaqardına vurulsa, yoluxmaların artacağı 
labüddür. Belə halda, yəqin ki, hökumət digər 
ölkələrdəki kimi yenidən sərt karantin rejiminə 
keçmək məcburiyyətində qalacaq. 

Aprelin sonundakı yumşalmadan sonra 
vətəndaşların məsuliyyətsiz davranmaları, rayon-
lara gediş-gəliş nəticəsində yoluxma sayı kritik 
həddə qalxdı. Hətta iyunun 24-də bu rəqəm 590 
oldu. Buna görə də operativ qərargah yenidən sərt 
karantin rejiminə keçdi, hətta, həftə sonları ictimai 
nəqliyyatın fəaliyyəti dayandırıldı. Bu addımın 
təkrarlanmaması, karantin rejiminin sona çatması 
üçün vətəndaşlara məsuliyyətdən başqa bir şey 
lazım deyil. 

Aygün KƏRİMOVA,  
Binəqədi rayonu, 27 saylı şəhər 

poliklinikasının sahə həkimi

Hazırda dünyada COVID–19 virusuna artıq 21 milyondan 
çox insan yoluxub. Azərbaycanda koronavirus 
infeksiyasının yayılması fevral ayının 28-də ilk hadisənin 

qeyd edilməsi ilə başlayıb və indi ölkədə ümumi yoluxanların sayı 35 
minə yaxındır (34 474 nəfər). Onlardan təxminən 90 faizi (32 201) 
artıq sağalıb. Avqustun 18-nə olan məlumata görə ölkədə indiyədək 
843 min 269 test aparılıb.

Azərbaycan pandemiya ilə 
mübarizəni uğurla davam etdirir

– Maliyyə qurumları açıq bəyan edirlər ki, 
pandemiya nəticəsində yaşana biləcək böhran 
nəinki 2008-2009-cu illərin böhranından daha 
da ağır olacaq, hətta onun mənfi nəticələri İkinci 
dünya müharibəsi ilə müqayisə oluna biləcək. 
Bu şəraitdə hər bir ölkə öz daxili resurslarına 
arxalanaraq, vətəndaşlarını qorumağa çalışır, 
iqtisadiyyatın postpandemiya dövrü üçün dövlət 
dəstəyi proqramları ilə çıxış edir.

Azərbaycan da bu mübarizənin önündə 
gedir. Hələ bu il martın 19-da Prezident İlham 
Əliyev koronavirus pandemiyasının Azərbaycan 
iqtisadiyyatına, makroiqtisadi sabitliyə, 
ölkədə məşğulluq məsələlərinə və sahibkarlıq 
subyektlərinə mənfi təsirinin azaldılması ilə bağlı 
tədbirlər haqqında sərəncam imzalayıb. Bundan 
sonra ölkəmizdə pandemiyanın törədə biləcəyi 
fəsadların qarşısının alınması üçün dövlətimiz 
tərəfindən qabaqlayıcı tədbirlər həyata keçirilməyə 
başlanmışdır.

Bu xəstəliklə mübarizədə dünyanın böyük 
dövlətləri ilə müqayisədə Azərbaycan daha 
böyük müvəffəqiyyətə nail olub. Həyata keçirilən 
tədbirlər sayəsində Azərbaycan bu sınaqdan 
uğurla çıxmaqdadır. Prezidentimiz çıxışlarının 
birində demişdir: “Bir neçə inkişaf etmiş ölkə 
var ki, orada ölənlərin sayı bizdə yoluxanların 
sayından çoxdur. O inkişaf etmiş ölkələr ki, orada 
səhiyyə sistemi həmişə etalon, bir nümunə hesab 
edilib. Bəzi inkişaf etmiş ölkələrdə, o ölkələrdə 
ki, əhalisi bizimlə təxminən eynidir, on minə 
yaxın insan ölüb... Hər bir yoluxmuş insana tibbi 
xidmət göstərilir və bu istiqamətdə əlavə addımlar 
atılacaq.”

İlk vaxtlar virusla mübarizə üçün zəruri olan 
tibbi avadanlıqların çatışmaması dövlətimizin 

başçısının diqqətini çəkdi və vacib addımlar 
atıldı. Bunun üçün ayrıca fabrik yaradıldı, 
təbii ki, vətəndaşların sağlamlığı, rifah halı 
yenə ön planda durdu: “Pandemiyaya qarşı 
mübarizədə sənaye imkanlarımızdan da 
istifadə etdik. Qısa müddət ərzində tibbi maska 
müəssisələri fəaliyyətə başladı. İki müəssisə 
indi fəaliyyətdədir. Dezinfeksiya vasitələri artıq 
Azərbaycanda istehsal olunur. Eyni zamanda, 
Azərbaycanda həkimlər üçün xüsusi geyimlər, 
kombinezonlar istehsal olunur. Həmçinin biz 
tibbi maskaları xaricdən də idxal edirik. Çünki 
tələbat artır və tələbatın artması bilavasitə 
məhdudlaşdırıcı tədbirlərlə bağlıdır. Biz 
müşahidə edirik ki, vətəndaşlar son günlər tibbi 
maskalardan daha çox istifadə edirlər. Bir daha 
demək istəyirəm ki, bu, qapalı şəraitdə mütləqdir. 
Mən bütün qapalı yerlərdə tibbi maskadan 
istifadə edirəm və hər kəs də qapalı şəraitdə tibbi 
maskadan istifadə etməlidir - ictimai nəqliyyatda, 
ofislərdə, alış-veriş mərkəzlərində.”

Hər bir vətəndaş öz sağlamlığını qorumalıdır. 
Bunun üçün vacib olan qayda- qanunlara riayət 
etməli, özünü və ətrafındakıları qorumalıdır. 
Son vaxtlar Azərbaycan cəmiyyəti çox böyük 
məsuliyyət, nizam-intizam göstərir. Hər bir 
vətəndaş məsələnin mahiyyətini dərk etməlidir. 

Aydın hiss olunur ki, ölkəmizdə pandemiya ilə 
mübarizədə insanların fəallığı, qaydalara yetərincə 
əməl etmələri müsbət nəticəsini verir. Belə davam 
etsə, biz tezliklə bu bəladan yaxa qurtara biləcəyik.

Qələmə aldı: 
M.MÜKƏRRƏMOĞLU, 

“Xalq qəzeti”

Koronavirus (COVID-19) pandemiyasının 
təsir etmədiyi bir ölkə qalmayıb. Dünya 
dövlətləri çox təhlükəli bir düşmənlə üz-üzə 

qalıb. İndi bu amansız bəla ilə mübarizədə ciddi 
çətinliklər yaranıb. Ölkələr sərhədlərini bağlayıblar, 
bir çox iri şirkətlər profillərini dəyişərək zəruri tibbi 
avadanlıqlar, texnika və ləvazimatlar istehsal edirlər 
ki, insan ölümlərinin qarşısını ala bilsinlər. Hətta bir-
birinə çox yaxın olan ölkələr, təşkilatlar bu məsələ ilə 
bağlı müxtəlif fikirlərə, baxış bucağına malikdirlər, 
hərə öz problemlərini ayrılıqda həll edir. 30 illik 
inkişaf proqnozu verən dünya iqtisad institutları 
1 ay sonra üçün qısamüddətli söz deməyə çətinlik 

çəkirlər... Bu fikirləri qəzetimizə Beynəlxalq Ekologiya və Həyat Fəaliyyətinin 
Təhlükəsizliyi Elmlər Akademiyasının həqiqi üzvü, texnika elmləri doktoru, 
professor Sabir Həsənov bildirdi. Azərbaycan Hidrotexnika və Meliorasiya Elmi 
İstehsalat Birliyində laboratoriya müdiri vəzifəsində işləyən S. Həsənov sözünə 
davam edərək dedi:

Dini ayinlərin kütləvi 
şəkildə keçirilməsi 

məqsədəuyğun deyil
Koronavirus pandemiyasının 

tüğyan etdiyi bir şəraitdə 
insanların kütləvi bir məkana 
toplaşması yoluxma ehtimalını 
daha da artırır. Elə bu səbəbdən 
də bu il Qafqaz Müsəlmanları 
İdarəsi Nazirlər Kabineti yanında 
operativ qərargahın qərarlarını, 
məlumatlarını nəzərə alaraq 
Məhərrəm ayı ilə bağlı fətva 
vermədi. Zənnimcə, pandemiya 
təhlükəsi ilə üz-üzə qaldığımız 
bir dönəmdə belə bir addımın 

atılması təqdirəlayiqdir. Unutmayaq ki, məscidlər insanların 
kütləvi toplaşdıqları məkanlardan biridir. Yeri gəlmişkən, 
onu da qeyd edim ki, pandemiyanın yayıldığı müsəlman 
ölkələrində də genimiqyaslı dini ayinlərin keçirilməsi təxirə 
salınıb.

Ümumiyyətlə, belə şəraitlərdə dini ayinlərin kütləvi 
şəkildə keçirilməsi məqsədəuyğun deyil: “Hətta zamanında 
peyğəmbərimiz (s.a.s.) COVID-19 kimi yoluxucu virusların 
qarşısını almaq və onlara qarşı mübarizə aparmaq üsulları 
ilə bağlı son dərəcə yararlı tövsiyələr vermişdir. Belə ki, Hz. 
Məhəmməd (s.a.s) buyurmuşdur: “Əgər bir yerdə yoluxucu 
xəstəlik üz verərsə, oraya getməyin. Əgər sizin olduğunuz 
yerdə yoluxucu xəstəlik baş qaldırarsa, oranı tərk etməyin”.  
Bu mənada mən deyərdim ki, bugünkü durumumuz üçün 
bundan gözəl çağırış ola bilməz. Ümid edirəm ki, Allah-
Təala tezliklə xalqımızın üzərindən bu bəlanı dəf edəcək və 
normal həyat  bərqərar olacaqdır.

Ağasəid YAQUBOV,   
Qafqaz Müsəlmanları İdarəsinin  

Fətva şöbəsinin mütəxəssisi

Dünyada indiyə qədər tibb elminə 
məlum olmayan yeni növ koronavirus 
yayılaraq pandemiyaya çevrilib. Odur 

ki, bu gün bəşəriyyət COVID-19 üzərində 
qələbə çalmaq üçün mübarizəni davam 
etdirir. Bu məsələ ölkəmizdə də ciddi nəzarət 
altındadır. Yeri gəlmişkən, onu da bildirim ki, 
Qafqaz Müsəlmanları İdarəsi koronavirusa 
yoluxma hallarının qarşısının alınması 
məqsədilə ölkə ərazisindəki bütün məscid 
və ziyarətgahlara tapşırıq və tövsiyələrlə 
müraciət edib.




